
臺南市政府法制處新聞稿 

發稿日期：113年 9月 8號 

標題：八月半慶團聚，市政府審查勤，八月半食个商品大體價量穩定 

 

   八月半會到了，八月半一溜里來係國人摎親戚朋友打鬥敘炙肉 

、食月餅，看月光打嘴鼓个好時節。黃偉哲市長關心節日食个商品物

價變動摎供貨情形，指示法制處實地訪查商品價數摎瞭解供應情形，

來維護消費者權益，分民眾快樂過節。 

    法制處自本(113)年 8月 29號開始陸續到本市奇美幸福工廠、舊

振南、聖保羅、金葡萄、萬川號、舊永瑞珍、狸小路等 7家知名月餅

店頭，摎家樂福、全聯、大潤發、北海道等 4家連鎖賣場，並會同市

場處到崇德、水仙宮、新市、善化、新營第一等 9隻處所个傳統市場，

還有安平區破蚵仔場所，實地瞭解八月半時節月餅摎烤肉萋个食材个

價數摎供應情形。 

訪查結果，卵黃酥摎月餅，店頭摎賣場多數品項差毋多維持舊年

價數無做調整，卵黃酥照食材無共樣，逐隻價數大約在 48箍到 90箍

之間；少數品項，根據業者表示，因為乳油、粢粑等原物料成本增加，

故調整價數反應起價大約 1成左右；到賣場少數進口廣式月餅禮盒比

舊年同期起價大約 1成左右。 

 萋个食材部分，豬肉、雞翼胛、雞髀摎七月半該下價數差毋多，

供應量也毋使愁，醃生豬肉盤逐台斤大約 170到 230箍等等，烤肉輒

常用个蜆仔摎帶殼蚵仔，因為受到凱米風搓影響產量減少，因為節日

需求，比舊年同期有 1到 2成个起價，帶殼蚵仔愛看大細品質價數差

毋多逐台斤 100到 200箍之間，業者按算配合八月半需求量增加，雞

髀摎海鮮類看情形來調整價數。青菜水果類之前受到凱米風搓影響價

數起價，部分青菜類摎竻瓜價數落價穩定。還有復育期較長个青菜比

論講高麗菜、包粟、青椒摎水果類个紅龍果、弓蕉、木瓜目前價數吂

轉穩；該八月半大出个柚仔價數摎舊年大體共樣。雞卵價數，傳統市

場零星白雞卵逐台斤大約 37到 43箍，供應量充足。還大賣場販售个

烤肉用品个烤肉架摎火炭等，款式多樣，基本款價數差毋多摎舊年共

樣。 

到八月半時節食品个製造業、販售業摎餐飲業，法制處已經在今

年 7月開始就摎衛生局就食品安全、環境衛生進行聯合稽查摎抽查，

摎消費者節慶食个安全檢查。  



八月半團圓，節慶風俗摎活動帶動消費需求，為著維持好个商譽

增加買氣，法制處講店頭个食商品定價應該愛合理實在，標示清楚，

並注意食品安全衛生，消費者購買萋肉品該下，應該愛注意食商品个

萋度，摎價數、有效時間標示敢有完整清楚。假使有相關消費疑義，

做得打「1950」消費者服務專線，抑係摎臺南市政府法制處消費者保

護官室查問。 

